
ధరణీశుకడకుఁబోదము ర” మ్మటంచు; 

నిరుపురు నాకడనేతెంచి నన్ను20

దీవించి యిద్దఱుఁ దెఱగెల్లఁ జెప్ప

భావించి రెండవ బ్రహ్మణుఁజూచి

వేవిరపడి మీకు వివరింపనేల

యీవిప్రునకు మొన్నయిచ్చిన కుఱ్ఱి

తొఱఁగంది వచ్చినా దొడ్డిలోనున్న

యెఱుఁగక నిచ్చితి యీతప్పుసైచి

వెలయ నీకుఱ్ఱి యీ విప్రునకిమ్ము

నులియకఁ గొనిపొమ్ము నూఱుధేనువుల

ననవుఁడు నవ్విప్రుఁ డనలంబువోలెఁ

గనలచుఁ బరుషవాక్యముల నిట్లనియె 

“ద్విజునకిచ్చిన సొమ్ము వీడ్పడ నిచ్చు 

కుజనుండు దుర్గతిఁగూలు పెక్కేండ్లు

దరఁ బ్రతిగ్రహధనత్యాగి దుర్ఘటము; 

పరగంగ ధనమీని పతి జంబుకంబు

నగుదురిట్లెఱిఁగియు నన్యాయమాడఁ

దగదయ్య నాకిచ్చి ధర్మచారిత్ర!” 

ఎన్ని చెప్పిన కుఱ్ఱినీనంచు నతఁడు 

గ్రన్నన దనయింటికడకుఁ గొంపోవ

యీవిప్రవరుఁజూచి యిట్లంటి “నీకు

యీవట్టి మొదవేల? ఇదెనీకు లక్ష
30

గోవుల నిచ్చెదఁ గొని నీవు కరుణ

కావవే నన్ను దుర్గతిఁదోయ” కనుఁడు

“ధారుణీశ్వర! నాకుఁ దగ దొంగటాలు

		 ఈ పేజీలో చివరి మార్పు 13 జనవరి 2021న 09:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

